
Kosmo Online 14 Jan

PUTRAJAYA – Kementerian
Kesihatan (KKM)
memaklumkan semua kes
gigitan anjing di Sarawak
dilaporkan stabil dan telah
diberikan suntikan vaksin
rabies serta rawatan
Immunoglobulin Rabies (RIG).

Menerusi kenyataan hari ini,
KKM merujuk kepada 12 kes
gigitan anjing yang positif
Rabies di kawasan Tabuan
Desa Indah dan Lorong Tabuan
Timur, Daerah Kuching,
Sarawak.

Ujarnya, pada 6 Januari lalu,
sebanyak lapan kes gigitan

12 Kes Rabies Di Sarawak Stabil, Diberi Rawatan Dan Suntikan

GAMBAR HIASAN

anjing dari kawasan Tabuan
Desa Indah, Lorong Keranji,
Daerah Kuching sudah
mendapat rawatan di
Hospital Umum Sarawak
(HUS).

“Salah satu kes dimasukkan
ke wad kerana perlu
diberikan prosedur
perawatan luka (wound
debridement) manakala kes
lain diberikan rawatan
pesakit luar.

“Pada keesokan harinya pula,
tiga lagi kes gigitan anjing
dari kawasan yang sama
mendapat rawatan di HUS.

Kesemua 11 kes tersebut
tdiberikan vaksin rabies dan
rawatan RIG.

“Kesemua 11 kes digigit oleh
anjing liar yang sama. Anjing
tersebut kemudiannya dapat
ditangkap oleh Pihak
Berkuasa Tempatan (PBT)
pada 8 Januari ,” katanya.

Tambah KKM, keputusan
ujian makmal yang dibuat
oleh Jabatan Perkhidmatan
Veterinar (DVS) yang
diperolehi pada 11 Januari
menunjukkan kesemuanya
positif rabies.

Dalam pada itu, bagi kes ke-
12 KKM menerima laporan
dari Lorong Tabuan Timur,
Kuching yang mendapat
gigitan seekor anjing
peliharaan dan mendapat
rawatan di HUS pada 7
Januari lalu.

Katanya, anjing tersebut
diserahkan secara sukarela
kepada pihak berkuasa
tempatan dan keputusan
ujian makmal yang dibuat
oleh DVS menunjukkan
anjing tersebut adalah positif
rabies.

“Kes tersebut juga diberikan
vaksin anti-rabies serta
rawatan RIG dan diberikan
rawatan pesakit luar. Pada
masa ini semua kes gigitan
adalah stabil dan satu kes
yang yang dimasukkan ke
wad juga telahpun discaj
pada Selasa lalu.

“Jabatan Kesihatan Negeri
Sarawak bersama DVS, PBT
serta agensi tempatan akan
mempergiatkan aktiviti
kawalan di kawasan terbabit
bersama masyarakat
setempat, termasuk kempen
vaksinasi anjing bagi
mengawal penularan
jangkitan rabies.

“KKM ingin memaklumkan
jangkitan rabies boleh
dicegah jika rawatan awal
diberikan dengan segera.
Orang ramai dingatkan agar
sentiasa mengambil
langkah-langkah berikut
untuk pencegahan bagi
mengelakkan jangkitan
rabies,” ujarnya. – KOSMO!
ONLINE.

PETALING JAYA: Sebanyak 12
kes penyakit rabies di Kuching,
Sarawak stabil selepas mereka
diberikan suntikan vaksin dan
rawatan Immunoglobulin
Rabies (RIG) di Hospital Umum
Sarawak (HUS).

Kementerian Kesihatan
Malaysia (KKM) dalam satu
kenyataan memaklumkan, 11
pesakit dirawat sebagai
pesakit luar manakala satu kes
dimasukkan ke hospital.

“Pesakit yang dirawat di
hospital kerana luka dan
selepas keadaan stabil mangsa
telah dibenarkan keluar pada

12 Kes Jangkitan Rabies Di Kuching

ORANG ramai dinasihat berhati-hati mengendalikan haiwan peliharaan bagi mengelak
digigit dan dijangkiti rabies.- Gambar hiasan

11 Januari lalu ,” kata
kenyataan.

Semua 11 kes telah digigit
oleh anjing liar yang sama.
Anjing berkenaan telah
ditangkap oleh Pihak
Berkuasa Tempatan (PBT)
pada 8 Januari lalu.

Keputusan ujian makmal
yang dilakukan oleh Jabatan
Perkhidmatan Veterinar
(DVS) pada 11 Januari lalu
juga menunjukkan anjing liar
itu positif rabies.

Bagaimanapun, kata
kenyataan itu, kes ke-12

mangsa dilaporkan digigit
anjing peliharaan di Lorong
Tabuan Timur, Kuching.

Mangsa mendapat rawatan
di HUS pada 7 Januari lalu
manakala anjing tersebut
telah diserahkan secara
sukarela kepada PBT dan
ujian makmal DVS
menunjukkan haiwan itu
positif rabies.

Susulan itu, Jabatan
Kesihatan Negeri Sarawak
bersama DVS, PBT dan
agensi tempatan dengan
kerjasama masyarakat
setempat akan
mempergiatkan aktiviti
kawalan di kawasan terbabit
dengan melaksanakan
kempen vaksinasi anjing
bagi mengawal penularan
jangkitan rabies.

Jangkitan rabies boleh
dicegah jika rawatan awal
diberikan dengan segera dan
orang ramai diingatkan
untuk sentiasa mengambil
langkah berjaga-jaga bagi
mengelak terkena jangkitan
rabies.- UTUSAN

PUTRAJAYA: Semua kes gigitan
anjing di Sarawak dilaporkan
stabil dan telah diberikan
suntikan vaksin rabies serta
rawatan Immunoglobulin
Rabies (RIG), demikian
menurut Kementerian
Kesihatan (KKM).

Dalam satu kenyataan hari ini
bagi memaklumkan situasi
jangkitan anjing yang
disahkan positif rabies di
Kuching, Sarawak, KKM
berkata kes berkenaan terdiri
daripada 11 kes yang dirawat
sebagai pesakit luar dan satu
kes yang dimasukkan ke
hospital bagi perawatan luka,
yang telah discaj pada Khamis
lalu.

Semua Kes Gigitan Anjing Di Sarawak Stabil

Gigitan anjing berisiko dijangkiti virus rabies. Foto hiasan

"Semua 11 kes telah digigit
oleh anjing liar yang sama.
Anjing berkenaan telah
ditangkap oleh PBT (pihak
berkuasa tempatan) pada 8
Januari lalu. Keputusan ujian
makmal yang dilakukan oleh
Jabatan Perkhidmatan
Veterinar (DVS) pada 11
Januari lalu, menunjukkan
positif rabies.

"Bagi kes ke-12 yang
dilaporkan digigit anjing
peliharaan di Lorong Tabuan
Timur, Kuching, mangsa
telah mendapat rawatan di
Hospital Umum Sawarak
pada 7 Januari. Anjing telah
diserahkan secara sukarela
kepada PBT dan ujian

makmal DVS menunjukkan ia
positif rabies," menurut
kenyataan itu.

Pada 11 Januari lalu, Datuk
Bandar Majlis Bandaraya
Kuching Selatan (MBKS)
Datuk Wee Hong Seng
dilaporkan berkata terdapat
12 kes gigitan anjing yang
positif rabies di kawasan
Tabuan Desa Indah dan
Lorong Tabuan Timur,
Sarawak.

KKM berkata, Jabatan
Kesihatan Negeri Sarawak
bersama DVS, PBT dan
agensi tempatan yang
berkaitan akan
mempergiatkan aktiviti
kawalan di kawasan terbabit
bersama masyarakat
setempat termasuk
menjalankan kempen
vaksinasi anjing bagi
mengawal penularan
jangkitan rabies.

Menurut KKM, jangkitan
rabies boleh dicegah
sekiranya rawatan awal
diberikan dengan segera
sebelum dirujuk ke fasiliti
kesihatan untuk
mendapatkan rawatan lanjut.

KKM turut menggariskan
beberapa langkah
pencegahan rabies antaranya
segera mencuci luka pada
kulit atau bahagian anggota
badan yang dijilat, digigit
atau dicakar haiwan dengan
menggunakan air mengalir
dan sabun

sekurang-kurangnya selama
15 minit serta memastikan
vaksin antirabies lengkap
diterima mengikut janji temu
yang diberikan oleh
pengamal perubatan.

KKM menasihatkan
masyarakat agar tidak
mengendalikan haiwan liar
termasuk anjing dan kucing
sama ada yang hidup atau
mati, sebaliknya melaporkan
kepada DVS atau PBT untuk
tindakan lanjut terhadap
haiwan berkenaan.–
BERNAMA

PUTRAJAYA: All dog bite
victims in Sarawak are
reported to be stable and have
been administered rabies
vaccination and Rabies
Immunoglobulin (RIG)
treatment, the Health Ministry
said on Sunday (Jan 14).

In a statement regarding the
rabies-infected dog situation
in Kuching, Sarawak, the
ministry said that the cases
involve 11 individuals who were
treated as outpatients and one
case who was admitted to the
hospital for wound
debridement and was
discharged last Thursday.

"All 11 cases were bitten by the
same stray dog, which was
captured by the local authority
(PBT) on Jan 8. The laboratory
test conducted by the
Veterinary Services
Department (DVS) on Jan 11
confirmed a positive rabies
status.

"As for the 12th case, reported
to be bitten by a pet dog at
Lorong Tabuan Timur, Kuching,
the victim received treatment
at the Sarawak General
Hospital on Jan 7. The dog was
voluntarily surrendered to the

All Dog Bite Victims In Sarawak Stable, Says Health Ministry

PBT, and subsequent DVS
laboratory test confirmed it
to be rabies positive,” the
statement read.

On Jan 11, Kuching South City
Council (MBKS) mayor Datuk
Wee Hong Seng reported 12
cases of people bitten by
infected dogs in the Tabuan
Desa Indah and Lorong
Tabuan Timur areas, Sarawak.

The ministry said the
Sarawak State Health
Department, together with
DVS, PBT and relevant local
agencies, would intensify
control activities in the
affected areas with the local
community, including
conducting dog vaccination
campaigns to curb the
spread of rabies infection.

It added that the rabies
infection can be prevented if
given early treatment before
being referred to health
facilities.

The ministry also outlined
several rabies prevention
measures, including
immediately washing
wounds on the skin or body
parts that have been licked,

bitten or scratched by
animals using running water
and soap for at least 15
minutes and ensuring the
completion of anti-rabies
vaccination according to
scheduled appointments.

It also advised the public
against handling stray
animals, whether alive or
dead, such as dogs and cats,
and to report to the DVS or
PBT for further action. -
BERNAMA

Sinar Harian 24 15 Jan

